
B B ie lank gelede nie is daar
:%% links en regs trusts vir boere
'*i geskep. Dit klink egter nou
) ol die jongste gier is om 'n

N

L N maatskappy te stig. Die rede

{” daarvoor 1s natuurlik om
belasting te vermy. Jy kan
mos deesdae enigiets smous as jy 'n belas-
tingstertjiec aan hom kan heg.

Ek kon maar net my kop in ongeloot skud
toe ek op 'n onlangse jagtog in die Karoo
hoor hoe besoekende “kundiges” op die
dorpe in die omgewing boere aanraai om nou
maatskappye te stig — om inkomstebelasting
te verminder. Ek hoor sells van een boer
wat glo geen belasting betaal nie, wat nou
as voorbeeld voorgehou word van hoe goed
hierdie maatskappy-plan werk.

Nou ja, iemand wat 'n inkomste verdien
en nie daarop belasting betaal nie, is besig
om bedrog te pleeg. Daaroor is niks meer
te sé€ nie.

Ek het niks teen 'n maatskappy of 'n trust
nie. Elkeen het 'n rol te speel in die sake-om-
gewing. Dit is egter die halwe waarhede en
selfs leuens wat verkondig word wat my pla.

Een boer vertel hy het reeds ’n maatskappy
oestig en 1s 1n die proses om dit vir BTW te
registreer. Die plan is om mettertyd sy skape
na die maatskappy toe oor te dra en dan in
die maatskappy te boer.

INKOMSTEBELASTING

Die boer se huidige raamwerk bestaan uit

twee trusts, A en B. Trust A hou die vee
en die boerdery en Trust B die grond. Trust
A huur die grond by Trust B. Nou moet 'n
maatskappy bykom, wat klaarblyklik Trust A
se rol moet oorneem om op inkomstebelas-
ting te bespaar. Die argument skyn te wees
dat trusts inkomstebelasting betaal teen 45%
en 'n maatskappy teen net 28%.

Niks word gesé€ van die inkomstebelasting
wat gehel gaan word wanneer die vee uit die
trust na die maatskappy oorgedra gaan word
nie. Maar dit eers daar gelaat.

Trusts betaal 45% inkomstebelasting op
belasbare inkomste (dus n4 attrekkings) wat
in die trust gehou word. Die trust kan egter
die geld aan jou (en ander begunstigdes)
uitkeer. In s6 'n geval is inkomstebelasting
daarop nie deur die trust betaalbaar nie, maar
deur die individu self volgens die belasting-
skaal, dus tussen 18% en 45%.

Indien jy in 'n maatskappy boer en aan
jouself en jou familielede wat ook in die
boerdery is, 'n salaris betaal, is ook geen
belasting deur die maatskappy op daardie
geld betaalbaar nie. Dit word egter ewen-
eens in jou (Julle) hande belas teen dieselide
belastingskaal soos genoem. Dit i1s net geld
wat in die maatskappy agterbly waarop die
28% betaal word (teenoor die 45% vir geld
wat deur die trust gehou word).

Maar dit 1s geld in die maatskappy. Wat
gebeur as jv dit aan jouself wil uitkeer?

Dit kan net gedoen word (anders as ’'n
salaris waarop jy inkomstebelasting teen jou

N Maatskappy? Ja, maar.

Op die oog af hou maatskappye dalk goeie belastingvoordele in, maar
pboere moet seker maak hulle is goed ingelig oor die belastingskale vir
trusts en maatskappye. Die voordele is dalk nie wat |y gedink het dit is nie.

marginale koers gaan betaal) deur 'n divi-

dend uit te keer. Daarop 1s dividendbelas-

ting betaalbaar, wat sedert 1 Maart vanjaar
20% beloop.

As v na die twee belastings kyk, die
maatskappybelasting van 28% en die divi-
dendbelasting van 20% gesamentlik, sal jy
sien jou totale belasting met die maatskappy
15 42,49%. Dit 1s teenoor die 45% wat die trust
betaal as dit in die trust gehou word. En dit
boonop terwyl trustinkomste, soos genoem,
kan uitkeer en belasbaaris teen die verlaagde
skaal wat geld vir individue.

Dit is eers bo 'n inkomste van R5 961 950
per jaar waar die maatskappy meer sin maak
in terme van (inkomste-) belasting,

Indien die boer hierbo hierdie plan uitvoer,
plaas hy bates wat nou buite sy boedel is oor
in 'n entiteit wat ten volle opgeneem word
vir boedelbelasting (20%).

'n Boerdery in 'n maatskappy kan sin
maak. Ek hou ook van 'n struktuur waar 'n
maatskappy én 'n trust gebruik word. Maar
kyvk eers na die finansiéle gevolge op lang
termyn. Daar is ander belastings as inkom-
stebelasting wat jy in ag moet neem by enige
verandering in jou struktuur. LBW

